	ԱՄՓՈՓԱԹԵՐԹ
<<Ավտոմոբիլային տրանսպորտի մասին>> օրենքում փոփոխություններ և լրացում կատարելու մասին>> օրենքի նախագծի վերաբերյալ ստացված դիտողությունների և առաջարկությունների

	Հայաստանի Հանրապետության էկոնոմիկայի նախարարություն
	24․02․2023թ․ N 01/3279-2023

	
	Օրենքի նախագծի վերաբերյալ առաջարկություններ չկան
	

	
	Հայաստանի Հանրապետության ֆինանսների նախարարություն
	27.02.2023թ N 01/26-1/3464-2023

	
	Օրենքի նախագծի վերաբերյալ առաջարկություններ չկան
	

	
	
Քաղաքաշինության, տեխնիկական և հրդեհային անվտանգության տեսչական մարմին
	20․02․2023թ․ N ՔՏՄ/06․1․2/3547-23

	
	Օրենքի նախագծի վերաբերյալ առաջարկություններ չկան
	

	
	Երևանի քաղաքապետարան
	01/03․2023թ․ N 01/32999-23

	
	Նախագծի 1-ին հոդվածով առաջարկվում է «Ավտոմոբիլային տրանսպորտի մասին» օրենքի 11-րդ հոդվածի 12-րդ մասը շարադրել նոր խմբագրությամբ, արդյունքում նախատեսելով, որ միասնական երթուղային ցանցերի առանձին երթուղիների ուղեգծերի և սխեմաների փոփոխության՝ երկարացման կամ կրճատման, կամ միասնական օպերատորի ընտրության մրցույթով չնախատեսված նոր երթուղիների ձևավորման դեպքում, գործող երթուղու սպասարկումն իրականացնելու համար սահմանված փոխադրավարձը կարող է վերանայվել մրցութային հանձնաժողովի ներկայացմամբ և հաստատվել սույն օրենքի                    10-րդ հոդվածի 2-րդ մասով սահմանված` երթուղային ցանցը կազմակերպող համապատասխան մարմնի որոշմամբ, իսկ գնման գործընթացի միջոցով ընտրված օպերատորի կամ 100 տոկոս համայնքային մասնակցությամբ օպերատորի կողմից ներհամայնքային ավտոբուսային կանոնավոր փոխադրումների սպասարկման դեպքում՝ ավագանու որոշմամբ: Միասնական երթուղային ցանցի առանձին երթուղիների ուղեգծերի և սխեմաների փոփոխության, կամ միասնական երթուղային ցանցում նոր երթուղիների ձևավորման դեպքում փոխադրավարձի սահմանման, ինչպես նաև գործող երթուղիների սպասարկումն իրականացնելու համար սահմանված փոխադրավարձի վերանայման պահանջները հաստատում է Հայաստանի Հանրապետության կառավարությունը։	
Այս առումով հարկ ենք համարում նշել, որ «Ավտոմոբիլային տրանսպորտի մասին» օրենքի (այսուհետ՝ Օրենք) 11-րդ հոդվածի 10-րդ մասի համաձայն՝ միջմարզային, ներմարզային և ներհամայնքային երթուղիների սպասարկումն իրականացվում է մրցույթի արդյունքով հաղթող ճանաչված օպերատորի կողմից մրցույթի ժամանակ առաջարկված փոխադրավարձով, բացառությամբ նույն հոդվածի 1-ին մասով նախատեսված՝ «Գնումների մասին» օրենքի պահանջներին համապատասխան իրականացված գնման գործընթացի միջոցով ընտրված օպերատորի կամ 100 տոկոս համայնքային մասնակցությամբ օպերատորի կողմից ներհամայնքային ավտոբուսային կանոնավոր փոխադրումների սպասարկման դեպքերի, երբ երթուղիների սպասարկումն իրականացվում է տվյալ համայնքի ավագանու սահմանած փոխադրավարձով։
Օրենքի 11-րդ հոդվածի 12-րդ մասում ամրագրված կարգավորման համաձայն՝ երթուղու սպասարկումն իրականացնելու համար սահմանված փոխադրավարձը կարող է վերանայվել օբյեկտիվ պատճառներով (դրամի արժեզրկում կամ արժևորում, վառելիքաքսուքային նյութերի, տրանսպորտային միջոցների և ավտոպահեստամասերի գների փոփոխություն և այլն)՝ մրցութային հանձնաժողովի ներկայացմամբ և սույն օրենքի 10-րդ հոդվածի 2-րդ մասով սահմանված` երթուղային ցանցը կազմակերպող համապատասխան մարմնի որոշմամբ, իսկ գնման գործընթացի միջոցով ընտրված օպերատորի կամ 100 տոկոս համայնքային մասնակցությամբ օպերատորի կողմից ներհամայնքային ավտոբուսային կանոնավոր փոխադրումների սպասարկման դեպքում՝ ավագանու որոշմամբ:
Օրենքի 11-րդ հոդվածի 13-րդ մասում ամրագրված կարգավորման համաձայն՝ ներհամայնքային ավտոբուսային կանոնավոր փոխադրումների համար «Գնումների մասին» օրենքով սահմանված կարգով գնման գործընթացի միջոցով օպերատորի ընտրության դեպքում՝ (...) 2) կանոնավոր փոխադրումներ իրականացնելու համար փոխադրավարձը սահմանվում է համայնքի ավագանու որոշմամբ, որը կարող է վերանայվել սույն հոդվածի 12-րդ մասի պահանջներին համապատասխան:
Տվյալ դեպքում նկատի ունենալով վերոգրյալ իրավական կարգավորումները և այն հանգամանքը, որ Օրենքի 11-րդ հոդվածի 10-րդ մասի համաձայն՝ գնման գործընթացի միջոցով ընտրված օպերատորի կամ 100 տոկոս համայնքային մասնակցությամբ օպերատորի կողմից ներհամայնքային ավտոբուսային կանոնավոր փոխադրումների սպասարկումն իրականացվում է համայնքի ավագանու որոշմամբ սահմանած փոխադրավարձով՝ հնարավոր տարընթերցումներից և տարընկալումներից խուսափելու նպատակով առաջարկում ենք Նախագծով առաջարկվող կարգավորումները վերանայել և հստակեցնել:
	Ընդունվել է

	
	ՀՀ արդարադատության նախարարություն
	21․04․2023թ․ N /27.4/20364-2023

	
	Նախագծով նախատեսվում է «Ավտոմոբիլային տրանսպորտի մասին» օրենքում (այսուհետ՝ Օրենք) 11-րդ հոդվածի 12-րդ մասը շարադրել նոր խմբագրությամբ՝ հետևյալ բովանդակությամբ.
 	«12․ Երթուղու սպասարկումն իրականացնելու համար սահմանված փոխադրավարձը կարող է վերանայվել օբյեկտիվ պատճառներով (դրամի արժեզրկում կամ արժևորում, վառելիքաքսուքային նյութերի, տրանսպորտային միջոցների և ավտոպահեստամասերի գների փոփոխություն և այլն), իսկ մրցութային  եղանակով կազմակերպված միասնական երթուղային ցանցերի առանձին երթուղիների ուղեգծերի փոփոխության՝ երկարացման կամ կրճատման դեպքում երթուղու սպասարկումն իրականացնելու համար մրցույթի արդյունքում սահմանված փոխադրավարձը կարող է վերանայվել, իսկ միասնական օպերատորի ընտրության մրցույթով չնախատեսված նոր երթուղիների ձևավորման դեպքում երթուղու փոխադրավարձը սահմանվել տվյալ երթուղիները սպասարկող օպերատորի առաջարկությամբ, մրցութային հանձնաժողովի ներկայացմամբ և հաստատվել սույն օրենքի 10-րդ հոդվածի 2-րդ մասով սահմանված` երթուղային ցանցը կազմակերպող համապատասխան մարմնի որոշմամբ։ Կանոնավոր երթուղիների փոխադրավարձի փոփոխության, միասնական օպերատորի ընտրության մրցույթով չնախատեսված նոր երթուղիների ձևավորման դեպքում երթուղու փոխադրավարձը սահմանելու պահանջները հաստատում է Հայաստանի Հանրապետության կառավարությունը:»։
Նախագծին կից ներկայացված հիմնավորման համաձայն՝ «Նշված հոդվածի 12-րդ մասի համաձայն՝ երթուղու սպասարկումն իրականացնելու համար սահմանված փոխադրավարձը կարող է վերանայվել օբյեկտիվ պատճառներով (դրամի արժեզրկում կամ արժևորում, վառելիքաքսուքային նյութերի, տրանսպորտային միջոցների և ավտոպահեստամասերի գների փոփոխություն և այլն)՝ մրցութային հանձնաժողովի ներկայացմամբ և սույն օրենքի 10-րդ հոդվածի 2-րդ մասով սահմանված` երթուղային ցանցը կազմակերպող համապատասխան մարմնի որոշմամբ, իսկ գնման գործընթացի միջոցով ընտրված օպերատորի կամ 100 տոկոս համայնքային մասնակցությամբ օպերատորի կողմից ներհամայնքային ավտոբուսային կանոնավոր փոխադրումների սպասարկման դեպքում՝ ավագանու որոշմամբ: Սակայն փաստացի կանոնակարգված չէ փոխադրավարձի վերանայման կարգավորումները, ինչի արդյունքում խնդրահարույց է միասնական երթուղային ցանցի առանձին երթուղիների ուղեգծերի վերանայման դեպքում դրանց փոխադրավարձի սահմանումը։ Բացի այդ՝ օրենքի 11-րդ հոդվածի 12-րդ մասով նախատեսված է երթուղու սպասարկումն իրականացնելու համար սահմանված փոխադրավարձը օբյեկտիվ պատճառներով (դրամի արժեզրկում կամ արժևորում, վառելիքաքսուքային նյութերի, տրանսպորտային միջոցների և ավտոպահեստամասերի գների փոփոխություն և այլն)՝ վերանայելու կարգավորում, սակայն փաստացի փոխադրավարձի վերանայման պահանջների կարգավորումներ նախատեսված չեն։»:
Այսպիսով՝ ըստ նախագծին կից ներկայացված հիմնավորման փաստացի կանոնակարգված չէ փոխադրավարձի վերանայման կարգավորումները, մինչդեռ նախագծով ներկայացված կարգավորումներից ևս պարզ չէ, թե միասնական օպերատորի ընտրության մրցույթով չնախատեսված նոր երթուղիների ձևավորման դեպքում երթուղու փոխադրավարձը ինչ ընթացակարգով է սահմանվելու, արդյոք տվյալ երթուղիները սպասարկող օպերատորի առաջարկությամբ և մրցութային հանձնաժողովի ներկայացմամբ օրենքով սահմանված` երթուղային ցանցը կազմակերպող համապատասխան մարմինը պարտավոր է ընդունելու համապատասխան որոշում թե՝ ոչ: Եթե ոչ՝ ապա անհրաժեշտ է հստակեցնել, թե ինչ չափանիշների հիման վրա և ինչ ժամկետում օրենքով սահմանված մարմինը կարող է ընդունել կամ մերժել երթուղիները սպասարկող օպերատորի առաջարկությունը: Այս առումով անհրաժեշտ է նկատի ունենալ նաև, որ նախագծով Հայաստանի Հանրապետության կառավարությանը լիազորություն է վերապահվում հաստատելու միայն կանոնավոր երթուղիների փոխադրավարձի փոփոխության, միասնական օպերատորի ընտրության մրցույթով չնախատեսված նոր երթուղիների ձևավորման դեպքում երթուղու փոխադրավարձը սահմանելու պահանջները: 
	Ելնելով վերոգրյալից՝ հայտնում ենք, որ միասնական օպերատորի ընտրության մրցույթով չնախատեսված նոր երթուղիների ձևավորման դեպքում երթուղու փոխադրավարձը սահմանելու վերաբերյալ կարգավորումները չեն համապատասխանում իրավական որոշակիության սկզբունքին: Oրենքի և իրավական որոշակիության սկզբունքի հարաբերակցության վերաբերյալ իր մի շարք որոշումներում, հղում կատարելով նաև ՄԻԵԴ նախադեպային իրավունքին, իրավական դիրքորոշում է հայտնել նաև Հայաստանի Հանրապետության սահմանադրական դատարանը: Մասնավորապես՝ իր 2006 թվականի ապրիլի 18-ի ՍԴՈ–630 որոշմամբ իրավական դիրքորոշում է հայտնել այն մասին, որ «...օրենքը պետք է համապատասխանի նաև Մարդու իրավունքների եվրոպական դատարանի մի շարք վճիռներում արտահայտված այն իրավական դիրքորոշմանը, համաձայն որի՝ որևէ իրավական նորմ չի կարող համարվել «օրենք», եթե այն չի համապատասխանում իրավական որոշակիության (res judicata) սկզբունքին, այսինքն՝ ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը:»։ 
ՀՀ սահմանադրական դատարանը իր ՍԴՈ-1142 և ՍԴՈ-1270 որոշումներում անդրադարնալով Սահմանադրության 79-րդ հոդվածում ամրագրված որոշակիության սկզբունքին` գտել է, որ օրենքները պետք է լինեն այնպիսին, որ համապատասխան հարաբերությունների մասնակիցները ողջամիտ սահմաններում ի վիճակի լինեն կանխատեսել իրենց վարքագծի հետևանքները և վստահ լինեն ինչպես իրենց պաշտոնապես ճանաչված կարգավիճակի անփոփոխելիության համար, այնպես էլ ձեռք բերված իրավունքների և պարտավորությունների հարցում:

Ընդունվել է, կարգավորումը հստակեցվել է 



